
Vice-pres.: Aluis Schuoler, stud. med., Sumvitg,
Actuar:  Toni Halter, stud. ped., Surcuolm;

Confirmai en lur uffecis vegnan ils revisurs de quen:
Dr. Aug. Cahannes, Cuera e
Victor Sialm, Segnas-Mustér

ed il cassier: Ludv. Huonder, scolast, Mustér.

Igl actuar: Antoni Halter, stud. ped.

Rapport dell’ Uniun romontscha dil Plaun
] 1932/33 e 1933 34

Per orientaziun de tgi che s’interessescha
suonda ina cuorta relaziun davart I’ Uniun romon-
tscha dil Plaun, che appartegn al territori della
Romania. |

1. Referats. A Razen: Sgr. Dr. Aug. Cahan-
nes, Damondas de vischnaunca, ils 8 [. 33. A Pa--
naduz: Rev. sgr. P. Maurus Carnot, Co e cun
tgei flurettas che jeu sun returnaus tier la mum-
ma romontscha, ils 26 XII, 32; Sgr. C. A. Bieler,
La germanisaziun de Panaduz, ils 2 IV. 33.

L’ Uniun rom. dil Plaun ha arranschau en siu
circuit eifer diesch onns ver trenta referats ro--
montschs sur de divers temas e problems actuals.
Quests referats comprovan che I’ Uniun rom. dil
Plaun havess in dretg d’ existenza e ch’ella sa-
vess contribuir buca mo al manteniment dil pau-
per e sbittau lungatg della tiara, mobein era alla
cultivaziun ed instrucziun generala dil pievel.

2. Scola. Ei legra de saver relatar ch’ils de
Domat han introduciu igl onn 1933 la nova fibla
romontscha e ch’ els risguardan era ellas classas
superiuras il lungatg della mumma. Per promo-
ver ' instrucziun el lungatg matern ha I’ Uniun
regalau a scolas e scolasts de Domat e de Ra-
zen 95 exemplars della fibla nova e 40 exemplars
dil secund cudisch de lectura.

Sgr. Dr. Gadola compartgescha dapi entgins
onns per incumbensa della Ligia instrucziun ro-
montscha als scolars della scola reala de Domat.
Las experienzas fatgas alla scola cantonala cun
scolars de Domat muossan che questa instruc-
ziun vegn buca dada adumbatten.

3. Cant. Savend ch’il cant ei de gronda
muntada pil manteniment dil lungatg promova e
sustegn I’ Uniun rom. dil Plaun il cant romontsch.
II cor viril de Domat e de Razen han retschiert
gratuitamein 110 exemplars de Surselva V de
H. Erni.

4. Litteratura. In auter mied impurtont per
mantener il lungatg pereclitau ei la lectura. Nus
havein perquei empruau dall’ entschatta enneu de
-derasar els vitgs dil Plaun cudischs romontschs,
-oravontut il Tschespet ed igl Ischi. Il Plaun ha
retschiert mintgamai 140 exemplars de Tschespet
Xl e XII, che cuntegnan las ovras de Muoth,
entochen dacheu nunenconuschentas alla popula-
ziun «romontscha» dil Plaun.

L’ excellenta lavur de sgr. prof. Tuor davart

la davosa dumbraziun, comparida en quest’ an-
nada digl Ischi, muossa en tgei situaziun ch’il
romontsch secatta el Grischun central. La Sut-
selva germanisada cun enschin entras la scola
materialistica sesanfla oz al «spartavias». Mo ina
decidida cultivaziun dii lungatg mumma en scola
sa salvar il romontsch el Plaun, en Tumliasca,
en Schons e sin Surmir. Oz romontsch, ni mai pli!

Per I’ Uniun rom. dil Plaun: R. Viel.

el D —————

Guardia della Romania

Quels della «Guardia» han dapi 10 onns gi-
dau fideivlamein a trer la benna de nossas finanzas.
atras ils malmaneivels temps. Nus schein suandar
cheu il Reglement de quella cun la gliesta dils
commembers. Igl ei bein de remarcar, che entgins
de quels han buca pudiu redember tochen oz, re-
tergend lur num el decuors dils onns; mo |’ en-
grazieivladad damonda, che la gliesta vegni publi-
cada entir’ ed entratga. Igl ei el medem temps in
curteseivel clom, per ils vegls commembers de re-
star fideivels, per novs ded entrar u turnar ad
entrar. Ils nums della gliesta sesuondan tenor il
datum dell’ entrada.

Reglement

Sco in vivificont suffel de matg tila il movi-
ment romontsch de renaschientscha atras nossas.
valladas. Aunc mai ha il tschespet patern demus-
sau ton catsch sco en nos dis. Cun legria con-
statein nus en special il cordial beinvegni, ch’il

